
                                                                  Күәм, 2011
                           Китапханәгә яшь укучылар кабул итү бәйрәме.
Максат: 1 нче сыйныф укучыларын китап һәм китапханә белән якыннан таныштыру: китап укуга кызыксыну уяту; аларга сакчыл караш тәрбияләү; укучыларның беренче тапкыр китапханәгә керүен истәлекле көн итеп билгеләп үтү. 

Җиһазлау: “Яңа китап-яңа дус” китап күргәзмәсе; шарлар; китапларны саклап тоту кагыйдәләре язылган плакат; магнитофон.
Бәйрәмдә 1сыйныф укучылары катнаша. (тын гына музыка уйный) 

Китапханәче: 
    -   Исәнмесез, хәерле көн нәни дусларым! Сез бәйрәмнәр яратасыз, шулай бит. Ягез әле санап карыйк әле, сез нинди бәйрәмнәр беләсез? (балалар саный) Ә бүген безнең авыл китапханәсендә гадәти булмаган бәйрәм – беренчеләрне китапханәгә яшь китап укучылар итеп кабул итәрбез. Аларның барсы да хәзер хәреф таный, укый беләләр.
  -       Балалар, сез китаплар белән кечкенәдән таныш шулаймы? Өйдә әти-әниләрегез, әби –бабаларыгыз, балалар бакчасында тәрбиячеләрегез сезгә берсеннән-берсе матур әкиятләр, шигырьләр укыгандыр. Балалар өчен язылган китаплар өлкәннәрнекеннән нык аерыла, алар аңлаешлы, балалар телендә язылган һәм матур рәсемнәр белән бизәлгән була. Менә карагыз әле Габдулла Тукай, Абдулла Алиш, Рәфис Корбан һ.б.лар Зур үскәч сез китапны авторы белән дә сорый алачаксыз, моны истә калдырыгыз. Кайбер китапларга төрле авторларның әсәрләре басыла, алар билгеле бер исем астында басыла. Мәсәлән: “Балачак китабы”, “Чегән әкиятләре”.
Китап патшасы керә: 
   - Ә-ә-ә минем патшалыгыма нәни дусларым килгән икән, рәхим итегез! Хәзер мин сезне үземнең патшалыгым белән таныштырырмын. Туктагыз, тукта, иң элек сезнең белемнәрегезне тикшереп карыйсым килә[image: image2.jpg]Iy d‘?—

. Бергәләп саныйк әле, сезгә нинди фәннәр керә? Хәзерге уенның исеме “Кайсы фәннән?”-дип атала. (Төрле фәннәргә караган сүзләр буташтырылып язылган язу эленә) Кем белә, шул кул күтәреп әйтә, башладык.
Математика                    русский язык              Әйләнә-тирә
Кыш                                 явым-төшем               кушылучы
Алу                                    грибы                        буква Ю
Урман                                ноль                          ике
Азбука                               урок                          каен
Кояш                                  сызык                       читают
(Китапханә белән таныштыра, башлангычлар өчен китаплар кая төзелгән, китаплар алфавит тәртибендә төзелүен әйтә). Хәзер үземнең патшалыгымдагы кагыйдәләр белән таныштырып үтәм:
-Китапханәдә үзеңә ошаган теләсә нинди китапны сайлап ала аласың;
-Китапны аласыз икән, аны озак тотмагыз, чөнки аны башка укучылар көтә.
-Китапханәдә тавышланмагыз, сез анда үзегез генә түгел.
-Үзегез укыган китапны иптәшләрегезгә дә тәкъдим итегез.
-Китаплар халык байлыгы, аны саклагыз.
Китапханәче: 
     - Балалар! Китаплар белән беррәттән, китапханәдә газета журналлар да бар. Болар – “Сабантуй” газетасы, “Салават күпере” журналы. Аларда сезнең яшьтәшләрегезнең мәкальләре, шигырь, әкиятләре басыла. Бәлки киләчәктә сезнең  иҗатыгызны да күрергә насыйп булыр!. Газеталар белән монда кереп таныша аласыз, ә журналны өйгә алып кайтып укый аласыз. Аларда басылган сканворд, ребус, крассвордларны чишә, уеннарын сыйныфташларыгыз белән уйный аласыз. Әйдәгез бергәләп “Сабантуй” газетасында басылган викторина сорауларына җавап табабыз. 
        Ә менә китапларның иң күп саклана торган урыны һәм һәркем шул китапларны алып укый ала торган урын ничек дип атала?
         - Китапханә.
         - Менә китапханәдән безгә бер китап килгән. Тик ул безнең алдыбызга чыгарга ояла, күргәзмәләрдә дә катнашмады.
         - Менә карагыз әле, ни өчен ояла икән ул? (ертылып беткән китап күрсәтелә)

- Ә ни сәбәпле ул шундый хәлгә төшкән икән соң? (укучылар җавабы)

Ишек шакып, китап докторы керә. 

«Китап докторы» шигыре укыла.
   Әбиләр дә авырый,
Бәбиләр дә авырый...
Салкын тисә аз гына, 
Дару кирәк барсына.
   Чирли хәтта китап та
Ник көләсең?... чынлап та.
Бите төшә, ертыла-
Ул бит көн дә тотыла.
    Тотам шуңа сак кына
Авырдымы чак кына,
Чирен шундук күрәм мин,
Дәвасын да беләм мин;
     Төбе төшсә төплим мин...
Әйткәнне һич көтмим мин.
Китапларың чирләсә,
Үз кулыңнан килмәсә,
Миңа китер туп-туры-
Мин аларның докторы.
-         Барыгыз да исән – саумы, балалар? Таныш булыйк мин – Китап докторы. Әйе, әйе нәрсә гаҗәпләнәсез. Хайваннар һәм кешеләр генә түгел, ә китаплар да авырыйлар. Дөрес алар төчкермиләр, йөткермиләр, ә сиздермичә генә агаралар, саргаялар һәм таркалалар икән. Моның сәбәбе нидә соң? Балалар китапларны куллану кагыйдәләрен үтәп бетермәүдә. Ә кагыйдәләр түбәндәгеләр:
-         Китапны караңгы урында укыма, күзләреңне бозарсың. Укыганда яктылык күзләреңә түгел, китабыңа төшсен. 
-         Китап битләрен ачканда бармагыңны төкерекләмә, битләрен өстән, почмактан ача башла.
-         Туктап калган урында карандаш я башка әйбер кыстырма, иң яхшысы кыстыргыч куй.
-         Китапны кояшка куйма: югыйсә тышы кибеп  кубар, битләре саргаер.
-         Рәсемнәрен буяма, ертылган битләрен ябыштыр.
-         Өстәлгә куйганчы, аның чисталыгын тикшер.
-         Ашаганда китап укыма!
Бу кагыйдәләрне истә калдыр һәм үтә!
   - Укучылар,мин сезгә ике җөмлә укыйм. 1.  Менә кыш килде. 2. Ап-ак бураннары, зәмһәрир суыклары белән  туган ягыма кыш килде. Я, кайсы җөмлә матур, яңгырашлы инде? Димәк икенчесе. Әгәр дә тоташ бөтен нәрсәне компьтерлаштырсаң кеше акылы зәгыйфләнә, фикерләү, уйлау дәрәҗәсе кими икән. Шуңа күрә күбрәк китап укырга кирәк, укыган кеше үз фикерен тирән мәгънәле, аңлаешлы итеп әйтеп бирә ала.
Ә хәзер, укучылар, мин сезне бер китап белән таныштырырмын. [image: image3.jpg]AL

 Ул-“Хәтер китабы”.Бу изге китапта халкыбызның горурлыгы, сагышы, йөрәк әрнүе.Әрнү, чөнки һәлак булган каһарманнарны беркайчан да кире кайтара алмыйсың. Горурлану хисе, чөнки алар дошман алдында тез чүкмәгәннәр, җиңеп чыкканнар.”Хәтер китабы”-каһарманнарның исемнәрен мәңгеләштерүче һәйкәл. Анда сугыш кырларында һәлак булган, хәбәрсез югалган, яралардан үлгән якташларыбыз турында мәгълүмат тупланган.

Җыр китабы булган кебек,

Булсын “Хәтер китабы”.

Чөнки кылган батырлыкның

Юктыр бер дә хисабы.

Онытмыйк сугыш елларын

Авыр югалтуларны.

Хәтер китаплары язып,

Барлап бар туганнарны.
 Минем сезне тагын бер китап белән таныштырасым килә.Ул-“Кызыл китап”. Җир йөзендә куе урманнар, яшел болыннар, кыйммәтле җәнлекләр, кошлар һәм үсемлекләр елдан-ел кими бара. Табигать байлыкларын, аның гүзәллеген саклап калу өчен безнең илебездә зур эшләр башкарыла. Шуның бер мисалы-табигатьне саклау буенча “Кызыл китап” булдыру.

   Яшел китап. Бәрхет китап.

Чыкты кызыл китап та.

Югалтуы мөмкин түгел.

Анда барсы хисапта.

   Җәнлеге дә, киеге дә,

Үләне дә, бөҗәге дә,

“Саклап калыйк”-дип куелган

Игътибар үзәгенә.

    Китаплар күп.Бусы-кызыл.

Кызыл төс юкка димә!

Кызыл төс сискәндерә дә,

Кызыл төс “тукта” ди дә.(Р.Фәйзуллин)

Китапханәче.”Кызыл китап”ка кертелгән җәнлекләрне, кошларны, балыкларны тоту, аулау, үсемлекләрне өзү, таптау закон нигезендә тыела.
     Китап кешедә күркәм сыйфатлар тәрбияли, дөньяны танып белергә булыша. Әйдәгез барыбыз да китап белән дус булыйк!
    Хәзер мин сезгә дөньядагы гаҗәеп китапханәләр турында компьютерда рәсемнәр күрсәтәм. [image: image4.jpg]



  
 Хөрмәтле беренче сыйныф укучылары! Сез бүгеннән китапханәбезнең иң яшь укучылары булдыгыз. Сезгә бәйрәм ошадымы? Китапханәгә кергән һәр көнегез бәйрәм булсын иде. Сезне һәрвакыт ачык йөз белән каршы алырмын[image: image5.jpg]


.
 (бәйрәм ахырында балаларга бүләккә китап белән открытка бирелде).


Күәм авыл китапханәсе мөдире: Вафина Л.Р.

                    
2011 ел, 2 март.
